
Seiminear

Ar 25 Il 2017 bhi seiminear i gColaiste Newman (Ollscoil Melbourne) agus Fidelma Breen 6 Ollscoil Adelaide
(ar Ghaeilgeoir i) mar phriomhchainteoir. Ba ¢ teideal na cainte 'Pathways to Permanence: Irish Working
Holidaymakers in Australia'. Bhi an t-abhar bunaithe ar thaighde a rinne si le haghaidh PhD.

Ta an da viosa shealadacha ann: an Working Holiday Visa (a bhfuil “malartt culturtha’ mar aidhm aige) agus é a
usaid ag a lan daoine idir 18 agus 30 (58% den sampla), agus an 457, viosa do dhaoine a bhfuil éileamh san
Astrail ar a gcuid scileanna. Lena chois sin ta an viosa conaitheach ann, rud a bhfuil méran ag tnuth leis.

Bhi Fidelma ar thoéir eolais ar aidhmeanna na n-inimirceach, ar chursai oibre agus caidrimh, agus ar na
chuiiseanna a bheadh ag daoine le dul abhaile. Rinne si dha shuirbhé agus roinnt mhér agallamh agus bhi si ag
bailit1 eolais 6n mbliain 2014 amach. B'as an Tuaisceart do 14% de na freagroiri agus b’as an bPoblacht do 82%.
Thainig an ceathrti cuid acu go dti an Astrdil agus gan aithne acu ar dhuine ar bith ann. Is iad na tiortha is mé ba
rogha leis na hEireannaigh riamh an Bhreatain, Ceanada agus na Stait, ach le beagan blianta anuas t4 fonn ar
chuid mhaith imirceach triail a bhaint as an Astrail ar dtis, d’ainneoin an achair. Ta a lan daoine oilte le fail i
measc na n-inimirceach agus cuid mhaith teaghlach a bhfuil an da thuismitheoir ag obair.

Ta na hEireamaigh go maith chun dul i dteagmhail le chéile san Astrail agus baineann an t-uafds inimirceach
tairbhe as Facebook chuige. Is furasta doibh freisin fanacht i dteagmhail lena muintir sa bhaile trid an Idirlion
agus téann a lan acu abhaile gach capla bliain.

Is minic a dhéanann daoine ar viosa sealadach iarracht ar viosa conaitheach a fhail, cuid acu nios glice na a chéile
chuige agus iad deas ar na rialacha a chur chun sochair déibh féin. Ma fhaigheann inimircigh saoranacht ni hé
gurb &il lena bhformhoér cul a thabhairt ar Eirinn: b’fhearr leo an teaghlach a choinnedil le chéile toisc gur
saoranaigh iad na paisti.

Is iomai duine a théann abhaile go buan, rud ar mhaith le rialtas na hEireann dlts a chur leis, ach d’ainneoin
athbhorradh an gheilleagair sa bhaile ni bheadh post le fail ag gach duine ann agus sin gan tracht ar na
deacrachtai a bhaineann le hait chdnaithe a fhail. Roinnt éigin de na daoine a thagann chun na hAstraile agus run
acu filleadh déanann siad athchomhairle. Tagann a lan eile chun go mbeadh ‘taithi idirndisitinta’ le cur acu ar an
CV.

Ar na rudai a chuireann colg ar Eireannaigh san Astrail ti an tuairim go bhfuil taithi ag na hEireannaigh ¢ thts
ar nésanna agus rialacha na tire (6s Eorpaigh iad agus Béarla acu) agus scéalta grinn ‘neamhdhochracha’ faoi na
hEireannaigh.

G el leadiee
Scannain Ghaeilge

T4 TG4, Bord Scannan na hEireann agus Udarés Craoltdireachta na hEireann tar éis Scéim Forbartha Cine4 a
chur ar bun. Tionscadal comh-mhaoinithe i chun scanndain Ghaeilge a chur a ndéanamh. Dramai ata i gceist, agus
ta Cine4 ag suil le scéalaiocht mhaith, slacht agus greantacht, agus iomhanna a rachadh i bhfeidhm ort. Ni moér
do scannan lucht féachana a mhealladh sa bhaile agus i gcéin. Ni mér don fhoireann, mar sin, an-chumas teanga
a bheith acu agus 1amh a bheith san obair ag idir mhna agus fhir.

Tabharfar méid chomh hard le €25,000 mar airgead forbartha do chuig iarrthéir gach bliain, agus tabharfar
airgead léirithe do dha thionscadal forbartha faoi choimirce scéim Fuaime agus Amhairc an Udaréis

Chraoltéireachta. Cuirfear dha scannan amach da réir gach bliain agus taispeanfar iad i bhféilte agus in
amharclanna sula mbeidh siad le feicedill ar TG4. T4 sonrai na scéime le fail anseo:
www.tgd.ie/ga/leiriuchan/coimisiunu/.

Sa Tuaisceart t4 a leithéid eile de scéim ann — ‘Amharc’ — agus i dirithe ar scanndin faisnéise i dtaobh na n-ealaion
faoi choimirce TG4, BBC Gaeilge agus Ciste Craoltdireachta Gaeilge Scailedn Thuaisceart Eireann. Aris, tathar ag
suil le scanndin a mheallfadh a oiread daoine agus is féidir. Cumas scéalaiochta ata uathu agus béim a chur ar
shaothair chomhaimseartha, cé go nglacfai le saothair staire a bhfuil baint acu leis an ré seo. £150,000 an maoinit
agus € le roinnt ar dha thogra. Caithfidh na scannain a bheith i nGaeilge n6 datheangach.

IR R R
Gaeilge san Aontas Eorpach — ann né as

Ta sé raite ag an gCoiste Gaeilge, Gaeltachta agus Oilean i dTithe an Oireachtais gur baolach go gcuirfidh
ballstdit eile bra ar Eirinn a teanga oifigiuil san Aontas Eorpach a athrt 6 Ghaeilge go Béarla lena chinntia go
leanfar d’tsaid an Bhéarla in institiidi an Aontais. Thitfeadh sin amach (ma thiteann) de bharr imeacht na
Breataine, an t-aon tir amhain a raibh Béarla aici mar phriomhtheanga oifigitil.

Ni décha, afach, go stadfar d’tsaid na Gaeilge mar theanga oibre i gctrsai riarachain agus meas air mar theanga
idirnaisitinta neodrach. Ta cumas éigin cainte i mBéarla (mar theanga bhreise den chuid is mé) ag beagnach 40%
de dhaonra an Aontais; labhraionn 14% Fraincis agus 14% Gearmainis.

Chomh maith leis sin, t4 sé an-deacair athrt a dhéanamh ar shocrti teanga san Aontas. Gné fada leadranach é a
leithéid a chur faoi bhraid Chomhairle an Aontais agus voéta d’aonghuth a fhail 6 na ballstait go léir. Dealraionn
sé, ar dhoigh no ar dhoigh eile, nach ga d’Eirinn an Béarla a ghabhail chuici go hoifigitil chun an teanga a nearta
san Eoraip.

Mar fhocail scoir, afach, chuirfeadh stadas na Gaeilge san Aontas bunts éigin le tuairim na ndaoine td a deir gur
teanga de chuid na scothaicme i. Gaeilgeoiri saroilte siodtla iad an dream a dhéanann gné na hFireann thall
agus poist ghalanta acu. Ba dhdigh leat orthu nar theith na hlarlai riamh né, ma theith, gur chuir siad fathu sa
Bhruiséil. Ach ni measade an teanga a leithéidi a bheith ann.

Pfr el dleadiee
An Ghaeilge i nDaonaireamh na hEireann

Ceist ort: Cén céatadan de Ghaeilgeoiri liofa ata ann de réir contaethe lasmuigh den choéras oideachais? Ta an
freagra le fail, a bheag n6 a mhor, sa scagadh a rinne Tuairisc.ie ar na figiuiri is déanai 6 Dhaonaireamh 2016.' 2
Fagadh na Gaeltachtai as an direamh ar fad.

I gContae na Gaillimhe atd an céatadan is mo le fail — 1.85% den phobal aititil. Ina dhiaidh sin td& Din na nGall -
1.54% - agus ina dhiaidh aris Baile Atha Cliath (idir chathair agus chontae) — 1.32% (17,093 duine — an lion is
airde in Eirinn). Sa limistéar sin ata 23% de na cainteoiri laethtla (Gaeilgeoiri) sa tir. Ansin Contae an Chlair
(1.31%), Cill Dara (1.30%), Maigh Eo, Cill Mhantdin, Muineachan, Corcaigh agus Ciarrai (1.14%), Contae an
Chabhain (0.64%), Contae an Longfoirt (0.66% - 257 duine).

12011 bhi 54,010 cainteoir laethiil san iomlan lasmuigh den chdras oideachais. I 2016 thainig laghdt beag air seo
- 53,217 (laghdt 1% né 793 duine). Sa Ghaeltacht bhi islit1 6 23,175 go dti 20,586.

Céard ata le tuiscint as na figitiri seo? Is diol spéise an laghda beag a thainig ar chainteoiri laethtilla lasmuigh
den Ghaeltacht, cé go ndéarfa go bhfuil na figitiri seasta go leor i gconai, go hairithe nuair a chuirtear san
direamh cainteoiri seachtainitla agus daoine a labhraionn Gaeilge nios 141 na uair sa tseachtain (613,236 i 2011

féin). Seo cuid de na figitiiri seachtainitila: Contae na Gaillimhe (3.21), Contae an Chlair (2.96%), Contae Chiarrai
(2.74%), Contae Chorcaigh (2.67%).

Is 1éir go bhfuil lion suntasach seasmhach Gaeilgeoiri sa Phoblacht, cé nach lion iomaduil iad mar chéatadan. Nil
siad gan aiseanna: cdras oideachais da gcuid féin, meain Ghaeilge, litriocht bhriomhar. Ni laghdti moér ata i ndan
doibh ach a mhalairt, mar bheadh stil réasinta agat le méadu leantinach (mdas mall michothrom féin é) sna
blianta ata le teacht.

Ta caoineadh tar éis na foghla & dhéanamh i ngeall ar laghdt leantinach na cainte laethtila sa Ghaeltacht. Deir
anailis Tuairisc.ie gur mionlach iad na cainteoiri laethtila ann lasmuigh den chéras oideachais i ngach limistéar
pleanala teanga seachas sé cinn — Toraigh (74.6%), Ceantar na nOilean i gConamara (71.6%), An Cheathrt Rua
(65.1%), Oileain Arann (57.4%), Conamara Lair (56.1%) agus Gaoth Dobhair (50.8%). Is costil, &fach, go leanfaidh
an meath sna haiteanna sin freisin. Is mithid a admhail go bhfuil an cluiche caillte.

Cursai seandalaiochta

An lonnt is sine

Ta crutht ann anois go bhfuil Bundutchasaigh na hAstraile ina gcénai sa tir le 65,000 bliain. Foireann
idirndisitnta faoi cheannas Chris Clarkson ¢ Ollscoil Queensland a thainig ar an bhfianaise. (Mar chomparaid,
nil daoine ina geénai in Eirinn nios faide na timpeall 10,500 bliain, de réir mar is eol dtinn.) Thug siad dtshlan
na nathracha agus an bhrothaill chun ceann de na ginealaigh is sine ar domhan a thabhairt chun solais.

Chuaigh an fhoireann i gceann tochailt sheandalaioch faoi bhun scailpe darb ainm Madjedbebe in Kakadu i
gCrioch an Tuaiscirt. Baineann an taobh sin tire leis na Mirrar, pobal Bunduchasach, agus b’éigean do na
seanddlaithe cead a fhdil uathu chun tochailt, rud a rinneadh le dea-mhéin. Fuair siad tuanna arsa cloiche ann
agus faobhar greanta géar orthu; go fios dainn, ni bheadh a leithéidi a n-tsaid i réigitiin eile go ceann 20,000
bliain. Bhi ceann acu 65,000 bliain d’aocis agus roinnt sleanntach ina thimpeall. Bhi uirlisi meilte sil ann,
dramhcharn de shliogain agus de chnamha ainmhithe agus iarsmai reanna slea. Fuarthas méid an-mhor dcair
bhraite fii sna scaireanna is sine, rud a d'tsaidti (agus a usaidtear fés) mar mhaisitt agus a léirionn duil
sheanfhréamhaithe na ndaoine san ealain.

Creidtear gur thosaigh daoine ag fagail na hAfraice timpeall 80,000 agus 100,000 bliain 6 shin, ach ni raibh
fianaise ann go di anois gur shroich siad an Aise nios luaithe na 50,000 bliain 6 shin. Bhi orthu nécha ciliméadar
ar a laghad a chur diobh thar farraige, cuma cén bealach ar thainig siad as an Afraic, ach b’fhéidir leo teacht
aduaidh 6 Nua-Ghuine Phapua de shitl a gcos agus an fharraige chomh hiseal sin ag an am.

Bhain an fhionnachtain an bonn 6n teoiric gurb iad na Bundtchasaigh ba bhun le diotht1 na hainmhithe ollmhoéra
a bhiodh le fail sa tir. Lonnaigh na chéad Astralaigh sa tir timpeall 20,000 bliain sular diothaiodh na hainmhithe
ad, leithéid an dioprotoddin (ar chostil le hollvambat €) né an ollchangart. Athrt aeraide agus timpeallachta is
mo ba chiontai leis an diothd, is docha.

Dhétaigh an tOllamh Zenobia Jacobs an t-dbhar tri lonracht aonghrdinneach a spreagadh go hopttil, modh
anailise is cruinne na an datu carbdin agus an seandatt lonrachta a tsdideadh roimhe sin agus nach ndeachaigh
nios faide siar na 47,000 bliain. Bhailigh si grain ghainimh gach ctiig cheintiméadar anuas agus an tochailt ar sidl,
chomh fada sios le 2.5 méadar. Bhi uirthi an obair a dhéanambh istoiche ar eagla go luifeadh solas na gréine ar an
abhar.

Sunn na grain radaiocht isteach ina lucht leictreon o6n ithir atd ina dtimpeall agus iad ar foscadh 6n ngrian faoi
thalamh. Da fhad ata siad ann is ea is m6 an méid radaiochta ata iontu, agus scaoileann siad a lucht ma théann
solas na gréine i bhfeidhm orthu. Rinne an tOllamh Jacobs léasar a dhiritt ar gach gran ar leith chun go
ndéanfadh sé a chuid leictreon stérdilte a scaoileadh. Ar an déigh sin thomhais si an lucht a bhi i ngach ceann
den 25,800 gran a bhi bailithe aici.




Roinn si an lucht ar an méid radaiochta ab eol di a bheith san ithir, rud a léirigh an t-am a chuaigh thart 6n uair
ba dheireanai a d’fhulaing na grain spalpadh na gréine. Lena chois sin, cuireadh an t-dabhar faoi scradu
neamhspleach a dhearbhaigh aois na scaireanna faoin scailp agus iad 18,000, 35,000, 50,000 agus 65,000 bliain
d’aois faoi seach.

Ta eolas eile curtha ar fail ag Tionscadal an Duchais Bhundtchasaigh, tionscadal a bhfuil an Australian Centre
for Ancient DNA (Ollscoil Adelaide) agus Musaem na hAstréile Theas chun tosaigh ann. Rinneadh taighde ar
DNA miteacoindriach 6 111 sampla de ghruaig a bhailigh foirne seandélaiocha 6 Bhunduchasaigh ar fud na
hAstraile 6n mbliain 1928 go dti na 1970i. Is féidir ginealach na mban a lorg siar go deo leis an DNA ud, agus
taispeanann na torthai gur de shliocht pobail shinseartha amhain iad na Bundtchasaigh ata anois ann, pobal a
scaip go luath — i gceann 2,000 bliain — ar fud na tire.

Dealraionn sé go bhfuil na pobail ititila ina gconai ina geeantair féin 6 shin i leith. Nil buaine d4 leithéid le fail in
aon ait eile ar domhan, rud a léirionn cé chomh dluth is ata an nasc idir na Buduchasaigh agus a dtaobh tire.

Leagan simplithe

An lonnu is sine

Ta cruthu ann anois go bhfuil Bunduchasaigh ina gcénai san sa tir le 65,000 bliain. Foireann
idirnaisitiinta faoi cheannas Chris Clarkson 6 Ollscoil Queensland a fuair é.

Bhi an fhoireann ag tochailt faoi scailp® in Kakadu i dtuaisceart na tire. Baineann an taobh sin tire
leis na Mirrar, pobal Bunduchasach. B’éigean do na seandalaithe cead a fhail uathu chun tochailt a
dhéanamh. Fuair siad a lan iarsmai agus tua chloiche ina measc a bhi 65,000 bliain d’aois. Fuair
siad 6car bruite freisin, rud a bhi 4 Gisaid riamh mar mhaisit agus chun ealain a dhéanamh.

Creidtear gur thosaigh daoine ag fagail na hAfraice timpeall 80,000 agus 100,000 bliain 6 shin. Ni
raibh fianaise gur bhain siad an Astrail amach roimh 50,000 bliain 6 shin.

Shil seandalaithe éigean gurbh iad na Bunduchasaigh ba bhun le diothti na n-ollainmhithe* a bhi san
Astrail fado. T4 a fhios againn anois, afach, go raibh na Bunduchasaigh sa tir 20,000 bliain sular
imigh na hainmbhithe sin.

Bhailigh an tOllamh Zenobia Jacobs grain ghainimh 6n scailp chun iad a dhata. Rinne si tomhas ar
an méid radaiochta a thainig isteach iontu 6n ithir ar feadh na milte bliain. Léirionn sé seo ca mhéad
am a chuaigh thart 6 thit solas na gréine orthu. Fuair si amach go raibh tréimhse 65,000 bliain ann.

Taispeanann taighde eile 6n Astrail Theas go bhfuil pobail Bhundichasacha ina gcénai ina gceantair
féin le 50,000 bliain ar a laghad. Bhailigh seandalaithe samplai de ghruaig 6 Bhundtchasaigh 6n
mbliain 1928 go dti na seachté6idi agus rinneadh taighde ar an DNA miteacoindriach a bhi iontu. Is
féidir ginealach na mban a lorg siar go deo ar an déigh sin. Is 1éir anois gur de shliocht pobail amhain
na Bunduichasaigh ata anois ann. Nior thog sé nios faide na dha mhile bliain orthu scaipeadh ar fud
na tire. Nuair a chuir siad fathu in ait airithe d’fhan siad ann. Nior tharla a leithéid in aon ait eile ar
domhan.

*Scailp — rock shelter
* Ollainmhithe - megafauna




